
Kyrkjelydsmøte i Kyrkjestova
10. oktober 2021
ÅRSMELDING  

ØRSTA  SOKNERÅD  2020 
Soknerådet har  01.11.2019 -01.11.2023  følgjande medlemer:

Gudny Fagerhol – leiar

Anders Digernes – nestleiar

Aud Standal Digernes
Henning Brautaset

Idar Henning Vatne
Astrid Kristine Øyehaug Moe

Hilde Opsal (referent)
Svein Vatne
Sokneprest Arne Moltubak

Merethe Qvenild Loe er 1. vara og møter fast på møta. 

Dei andre vararepresentantane som vert kalla inn ved høve er:  Ove Egil Opsal, Nina Jørgine Thon, Rita-IrenHaukeland Vatne og Magnar Hjertenæs
Medlemar til Ørsta kyrkjelege fellesråd har vore Gudny Fagerhol og Anders Digernes.
Soknerådet har ikkje tilsett sekretær, så eit medlem i rådet har ført referat til protokollen. 

Soknerådet sitt arbeidsutval har vore: Leiar, nestleiar, sokneprest og referent.
For soknerådet har Merethe Qvenild Loe vore knytt opp til Kirkens Nødhjelp. 
Kontakt for Kirkens SoS er Henning Brautaset og til Misjonsprosjektet (NMS) er det Astrid Kristine Øyehaug Moe.
Utanom desse er det òg ein del nemnder og komitear som arbeider med eldretreff, «internasjonalt» kvinnetreff, fasteaksjonen, familiegudsteneste, kyrkjekaffi/ kyrkjevertar, misjonsprosjektet.
Desse nemndene har naturleg nok ikkje vore aktive i 2020 grunna coronasituasjonen.

Soknerådsmøte

6 soknerådsmøte vart halde i 2020, i tillegg til kyrkjelyden sitt årsmøte.

Soknerådet handsama 31 saker i året som gjekk. 
Melloma anna vart dette handsama:
· Utnemning av medlem til Trusopplæringsutval og Diakoniutval
· Drift av Måndagsklubben 
· Prinsipp for gudstenestearbeidet, gudsteneste- og offerliste
· Liturgirevisjon
· Utleige til div arrangement av Ørsta kyrkje i coronatid
· Drøfting av visjon og spørsmål i høve handlingsplan
· Prinsipp for kyrkjemusikk, diakoni og trusopplæring

· Tap av inntekter grunna pandemien

I tillegg ei rekkje med meir praktiske arrangement

· Korleis avhalde utsette konfirmasjonar i høve smittevernreglane for corona.

· Korleis feire 17. mai på coronavis og kransing av bautaen

· Korleis avhalde «Vi syng og spelar jula inn»  og julegudstenester på ein god måte med smittevern
· Brannvakter til konfirmasjonane, julaftan osv

Tal frå Ørsta sokneråd sin rekneskap 2020
Rekneskapen vert framlagt på møtet.
Andre aktivitetar i kyrkja/kyrkjekontoret 2020.

Dette året har vore eit uvanleg år på mange måtar.

Tilsette har hatt mykje heimekontor, men sekretær og kyrkjeverge har vore på kontoret og teke telefonen. Kontoret har heilt sidan mars vore stengt.

I sommar og utover tidleg haust var vi tilnærma på normalen, men Pit Stop, «Internasjonalt kvinnetreffhar det ikkje vore.
Y`s men har hatt nokre av sine møter i Undervisningssalen, 1. måndag i månaden når det har vore mogeleg.   Ørsta kyrkjekor var i sving i haust, dei øver fast i kyrkja kvar onsdag kl.19-21.
Statistikk 2020.

	
	2017
	2018
	2019
	2020

	Døypte
	84
	70
	100
	78

	   - bur i Ørsta sokn
	60
	55
	87
	71

	Konfirmerte
	109
	82
	91
	90

	Vigslar
	10
	14
	7
	9

	   - forbønn ved borgarleg vigsel
	0
	1
	0
	0

	Gravferder
	79
	77
	59
	66

	Innmeldingar
	5
	7
	2
	8 (7)

	Utmeldingar
	25
	13
	22
	18 (7)

	Gudstenester på søn-og helgedagar (nattv.)

(totalt antal gudstenester)
	86

(61)
	59 (21)

(73)
	62 (15)

(77)
	60(14) 

(74)

	   - deltakarar (nominelt)
	7617

(11492)
	7716

(10546)
	8717

(10954)
	3651 (4658)

	   - deltakarar (gjennomsnitt)
	188,39
	144,47
	142,25
	62,95

	Frivillige (estimerte tal)
	198
	579
	329
	130


(Vi prøver no å registrere tal på frivillige meir detaljert, men dette er eit vanskeleg arbeid sidan frivillige ikkje skal teljast i høve kor mange gongar dei stiller opp.)
Gudstenestearbeidet 2020
Også når det kom til gudstenestearbeidet vart 2020 eit annleis år, noko som også syner i statistikk og tal. Nedgangen på gudstenester er likevel ikkje så stor som ein kanskje skulle tru. Dette heng saman med at det vart halde fleire dåpsgudstenester med færre dåp i kvar og fleire konfirmasjonsgudstenester. Det vart i 2020 heldt 74 gudstenester i Ørsta sokn, mot 77 i 2019. 


Når det kjem til tal på deltakarar er talet derimot langt lågare enn i 2019. Totalt var det 4658 deltakarar på dei 77 gudstenestene i 2020, mot  10954 på 77 gudstenester i 2019. Dette heng naturleg saman med strenge antalsrestriksjonar store deler av året. Det er og grunn til å tru at mange har vegra seg for å gå til gudsteneste dette året.

I månadane frå mars til juni, vart det strøyma tidebøner på facebook. I Påska vart videoen «Påska i ord og tonar» produsert og til 17. mai vart det spelt inn ei gudsteneste som vart vist på ikyrkja.no. I adventstida og på julaftan vart det strøyma gudstenester via facebook. Det har og vorte publisert skriftlege «Søndagstankar» i Mørenytt og på ikyrkja.no.

Det vart arrangert svært få familiegudstenester eller andre gudstenester retta særleg mot born og unge. Unnataket er konfirmasjonsgudstenestene og ei gudsteneste med utdeling av Bibel til 5.klassingane. På denne gudstenesta var det 89 frammøtte mot 235 i 2019, men i 2019 var det fire dåp, i 2020 ingen grunna smittevern. Det var også antalsbegrensningar knytt til kor mange kvar 10-åring kunne ha med seg.

Det vart ikkje arrangert friluftsgudstenster i 2020 då ein på kyrkjekontoret vurderte det som vanskeleg å kontrollere antal og avstand. I overgangen februar-mars vart Møtepunkt arrangert saman med Ørsta frikyrkje, NMS og KFUK/KFUM. Det var møter fredag og søndag og desse samla totalt 130 deltakarar. 

Påske og advents-gudstenestene for skular og barnehagar vart avlyst. I adventstida besøkte kateket alle barnehagane, medan prest og kateket spelte inn ei adventshelsing til skulane.

Før pandemien var kyrkjekaffien organisert med konfirmantforeldre, medan det ikkje har vore kyrkjekaffi etter pandemiutbrotet. 

Klokkarfunksjonen i gudstenestene vart også i 2020 dekt av frivillige.

Det er framleis eit ønske å talet på frivillige i denne tenesta.
Trusopplæring 2020
Året 2020 vart prega av Covid 19, nedstenging og smittevern i heile landet. Dette reflekterar også i trusopplæringa. Plutselig kunne vi ikkje invitere barn til trusopplæringstiltak i kyrkja. Til å begynne med utsatte vi arrangement og tenkte at vi greier ta igjen. Det blei veldig fort klart at vi ikkje kunne ta det meste igjen. Difor måtte vi begynne tenke nytt. 

Dette er ein rapport om alle trusopplæringstiltaka i Ørsta sokneråd og korleis det har gått med dei i 2020:
0-3 år: I 2020 vart det også dåp nesten kvar søndag i kyrkja. Det som var spesielt da pandemien kom var at det vart mange fleire enkle dåpsgudstenester til forskjellige tidspunktar. Dette fordi at antall dåp per gudsteneste vart begrensa til maks 2stk. 82 born vart døypt i Ørsta kyrkje. Dåpsborna får ein handbrodert dåpsklut og eit bilde med kveldsbøn. Ein av fadrane til kvart barn får ein pose med gåver som ho eller han skal overrekke til fadderbarnet på dåpsdagen dei neste tre åra: Smekke med «Å du som mettar» til 1. dåpsdagen, CD med barnesongar til 2. dåpsdagen og boka «Lille Sauen går seg vill» til 3. dåpsdagen. Dei som døyper seg som ungdom eller vaksen får gåvar som passer til alderen. Desse vart betalt for med trusopplæringsmidler.

1 år: Babysong: Dette tilbodet for småbarn og nybakteforeldre tilbyr ein plass for samspell mellom barn og foreldre. Barna får utfolde seg gjennom leik, song og fellesskap. Det er eit samarbeid med Volda kyrkje. 11 barn har brukt tilbodet dette året med eit snitt på 6,5barn per samling.

2 år: Julenatt: Dette tiltaket som skulle skje i adventstida vart ikkje gjennomført pga korona.  
3 år: Sjå våren!:Dette tiltaket som skulle skje på våren vart ikkje gjennomført pga korona
4 år: Undretur og 4årsbok: Dette tiltaket vart utsett frå mai til august. 73stk  4-åringar fekk invitasjon til å vere med på undretur i kyrkja med utdeling av kyrkjebok utanom gudsteneste. 33stk kom og fekk bok. (45% deltaking)
5 år: Kyrkjekino: er ikkje iverksett. Det vert heller ikkje muligheit å iverksette under pandemien.
6 år: Førsteklasses: I slutten av februar sende vi ein invitasjon til 90 barn. Av dei var det kun 5stk som melde seg på og to som til slutt trakk seg slik at vi satt igjen med 3stk. Fekk tilbakemelding om at folk var usikre på å sende barna avsted på div. samlingar. Vi valde å avlyse arrangementet.
7 år: Jordvenn: Tiltaket vart i år gjennomført tross lave deltakartal. 84 invitasjonar vart send og 3stk tok del. Det var viktig og kjekt å kome i gang etter fleire år med forsøk. 
8 år: Tårnagenthelg: vart gjennomført i februar med tema Såmannen. Totalt deltok 15 av 107 aktuelle 3.-klassingar på trinnet. (14% deltaking)
9 år: Pinsefest: Tiltaket vart ikkje gjennomført grunna koronapandemien.
10 år: Bibelboka: Utdeling av Bibel til 5.klassingar. 19 av 93 aktuelle 5.-klassingar fekk ”Bibelen – ei vandring gjennom den store forteljinga” i gåve utdelt i kyrkja. (23% deltaking)
11 år: LysVaken: vart avlyst i år pga korona. 

12 år: Lysmesse: vart ikkje gjennomført i år pga korona 

13 år: Kyrkjekino: er ikkje iverksett. Det vert heller ikkje muligheit å iverksette under pandemien.
14år: Konfirmasjon:

· Det vart innskriving av nye konfirmantar i juni– eit arrangement i kyrkja med postar.

· konfirmantåret starta som vanleg med ”Avspark!” for konfirmantåret hausten 2019, på Sæbø.

· Alle konfirmantklassane vart presenterte for kyrkjelyden på kvar sin søndag.

· Konfirmantundervisningstimar med åtte ulike tema. 

Undervisningstema: 

1. Kva er gudsteneste? 2. Er alt tilfeldig eller godt planlagt? 3. Kvifor Bibel og misjon? 4. Den heilage ande og bøn 5. Kva ansvar har vi for andre menneske og naturen? 6. Døden og håpet 7. Tilgivelse og nåde. 8. Kvifor syng vi?
· Deltaking i gudstenesteliv som klokkar. I grupper på fem/seks hjelper konfirmantar til i gudstenesta i løpet av heile konfirmantåret. Når konfirmantene får klokketenestelista får også nokre av foreldrene utfordring om å lage kyrkjekaffi same søndagen. Dette vart oppe og går og vart kun avvikla da pandemien kom.
· Deltaking i aktivitetsgrupper med minst 6 frammøte på  t.d. kristeleg ungdomsgruppe i Follestaddal og Barstadvik, Ten Sing, KRIK, Pit Stop og Besøksgruppe på Ørstaheimen. Dette vart også avvikla da pandemien kom.
· Konfirmantleir x2 på Sunnmøre Folkehøgskule i vinterferien (med MILK- og Cremè-leiarar).

· Konfirmasjonene som skulle vere på våren vart utsatt til hausten 2020. Klassane vart også fordelt i grupper på 3. Dette for å gje konfirmantar og familier ein sjanse for ein skikkelig feiring med gjesten sine. 90stk vart konfirmert i Ørsta Kyrkje i 2020. (97% deltaking)
15 år: MILK(fjorårskonfirmantar): MILK-kurs (minileiarkurs for 15-åringar) med samlingar over 5 kveldar og ein MILKdag i samarbeid med Volda og Ulsteinvik. 106 fjorårets konfirmantar fikk invitasjon. 4 gutar melde seg på men kun 2 fullførte kurset og var med på konfirmantleir. 

Sommarkveld på Raudøya: Ein møteplass for både aspirerende MILK, for Creme og stab. 

                                                Dette vart ikkje gjennomført i år.
16-18 år: Creme: Creme og MILK er ressursar i kyrkjelyden vår. Det er ein flott gjeng med engasjerte ungdommar som bidreg med mykje positivt i barne- og ungdomsarbeidet og i fellesskap med kvarandre. Vi planlegg fleire og betre møteplassar for dei og med dei, slik at vi ikkje møtest berre til konfirmantleir, men at vi også er der for dei i kvardagen. I år var det ikkje planlagt noko møte eller undervisning pga korona.

Skule-kyrkje samarbeid:

· Skulegudstenester med dramatisering av påskeforteljinga for 1.-4.kl. frå alle skulane i Ørsta. Utanom Vikemarka. Desse vart ikkje gjennomført grunna korona.
· Adventsgudsteneste tidleg i desember for alle skulane i Ørsta, til og med ungdomsskulen og opplæringssenteret. Desse vart ikkje arrangert grunna korona. I staden vart det laga ei videohelsing som vart sendt til skulane.
· Bibeltrim. Veka etter vi har delt ut Bibelboka til 10åringar i kyrkja fer vi på besøk til skulane. Vi har med eit fast opplegg der vi får to klassetimar til å gjennomføre opplegget. Prester og kateket har ansvar for gjennomføring. I år tok Hovden, Dalane og Åmås skulane imot tilbodet.

Vikemarka og Velle har vald å ha eigne opplegg.
Barnehage-kyrkje samarbeid:
· 9 avdelingar frå 7 barnehagar i Ørsta var innom kyrkje på sansesamling før påske. Så kom nedstenginga som eit ledd i smittevern i mars og var slutt på det. Alle 9 Ørsta-barnehagane med til saman 16 avdelingar hadde i utgangspunktet takka ja til tilbodet.

· I jula fikk alle barnehagar besøk av kateket med sitt opplegg: Juletablå i barnehagen. Målet var å fortelje juleevangeliet med hjelp av dei store julekrybbefigurane som høyrer til i Ørsta kyrkje.

Mandagsklubben: 
Eit aktivitetstilbod for born og unge frå 4 til 12 år. Det er Ørsta sokn ved frivillige og tilsette som driv klubben. Samlingar er annankvar måndag på Ørsta Bedehus frå klokka 17.30 og utover kvelden. 

Barna får tilbod om ulike aktivitetar, ei kort samlingstund i stor​salen og til slutt kveldsmat i matsalen. I 2020 falt dette tilbodet vekk i mangel på hovedleiar.
10+: Etter maten går dei minste borna heim frå Mandagsklubben, medan dei frå 5. klasse og oppover kan vere igjen på ”10+”.  Her er dei saman med jamnaldringar, ungdomsleiarar og vaksneleiarar. Dei har t.d filmkveldar, baking, leik og overnattingstur. Dette vart arrangert også i 2020 med fire ungdomsleiarar og ein frå staben. Det var to samlingar pr månad med mellom 8 og 15 deltakarar.
YouTube kanal: For å nå ut til barn, unge og vaksne i kommunen har vi etablert eiga YouTube kanal der vi kan legge ut alle digitale tiltak vi lagar. Kanalen heiter Ikyrkja akkurat som heimesida vår og Facebook sida vår. Her ligg det både av musikkandakter og trusopplæring. Der har vi i skrivande stund 9stk som abonnerar og det ligg 31 enkelte filmar der. Per dags dato viser det at folk har vore inne på sida vår heile 843 gongar og sett på filmane vi har lagt ut.
Håpets vegg: Helsingar til 17. mai: Det norske samfunnet vart nedtsengt i mars pga pandemien. I mai skjønte vi at det låg til å vere ein ganske annerleis 17. mai, barnas dag. For å muntre opp barn og unge i Ørsta kommune ba vi alle som ville sende tekningar til oss slik at vi kunne lage ein filmrulle. Vi fikk inn mange flotte teikningar som ligg på YouTube kanalen vår.
Adventskalender: I advent kom det nye innstrammningar og vi innsåg at mange barn og unge hadde ikkje sjans til å kome i kyrkja både som skule, barnehage, ungdomsskule eller som individuell kyrkjegjengar. Difor bestemte vi oss for å dele juleevangeliet på ein ny måte. Det viser i dag at 398 gongar har folk gått inn på sida og sett dei 24 filmsnuttene. Eit snitt på 16stk per snutt.                                                                              
Diakoni 2020
Diakoni er kyrkja si omsorgsteneste. Den er evangeliet i handling og blir uttrykt gjennom nestekjærleik, inkluderande fellesskap, vern om skaparverket og kampen for rettferd (Plan for diakoni i Den norske kyrkja). Diakonien er heile kyrkjelyden sitt ansvar, men Ørsta sokneråd har eit særleg ansvar for det lokale diakoniarbeidet i soknet. Diakonstillinga er delt mellom Betty A. Ndea Søvik og Knut Stave, der begge har 50% fast stilling.

Barne- og ungdomsdiakoni:

- Søndagsskule i Ørsta kyrkje har vore vanskeleg i koronatida. I denne perioden har det vore redusert aktivitet på andre søndagsskular også. Søndagsskulen i Mosmarka har hatt ei kortare tid med aktivitet på Ørsta bedehus og søndagsskulen på Dalane har hatt noko aktivitet på Åmdalen bedehus, og dei er opne for alle i Ørsta.

- Anna kyrkjeleg arbeid som har vore redusert/vanskeleg i dette året, kan nemnast Måndagsklubben, 10+ og Pit Stop, lokalisert til Ørsta bedehus, og Ørsta- og Volda Ten Sing, lokalisert til Uppheim i Volda. 

Fellesskap: 
- Foreldre til klokkarkonfirmantar har ofte hatt ansvar for kyrkjekaffi, men det har ikkje vore kyrkjekaffi i koronatida.

- Føremiddagstreffa som har vore eit samarbeid med frikyrkja og bedehuset sidan 2003, hadde berre eitt føremiddagstreff før koronatida begynte. Deretter har det berre vore mindre kafétreff, som har samla berre nokre få. Nokre gonger har det vore litt program.

Besøks- og omsorgsteneste:

- Institusjonsandakter er normalt nesten kvar veke, og om lag éin gong i månaden på Aktivitetssenteret. Dette har vore sterkt redusert i koronatida. Andaktshefte har blitt laga nokre gonger, som alternativ.

- Institusjonsbesøk/heimebesøk er vanskeleg i koronatida, men telefonen har vore mykje brukt dette året. Det gir også høve til å ta kontakt med og halde oftare kontakt, og på ein annan måte. 

- Etterlatne blei inviterte til Helgemessegudsteneste  også i år. 

- Som medeigar i Kirkens SOS, Møre og Romsdal, er den diakonale, døgnopne telefontenesta, del av Ørsta kyrkjelyd sitt omsorgstilbod for dei som treng nokon å snakke med. Det trengst fleire telefon- og/eller chattevakter frå Ørsta, til kontora i Ålesund og Myrvåg.

- Kyrkjefølgegruppa for psyk. utviklingshemma har også hatt svært redusert arbeid i år. 


Internasjonal diakoni: 

- Ørsta kyrkjelyd sitt misjonsprosjekt i Thailand, er eit samarbeid med Det norske misjonsselskap (NMS) og Den evangelisk-lutherske kyrkja i Thailand (ELCT). Den årlege misjonsmessa på kulturhuset, måtte avlysast i år.
- Fasteaksjonen til KN: Det blei ein redusert digital aksjon i år, og innsamlingsresultatet blei nok betre enn mange hadde forventa.

Grøn kyrkjelyd: Ørsta sokneråd vedtok å vere Grøn kyrkjelyd, med eigen handlingsplan i 2014. Alle kyrkjelydane i Ørsta er Grøne kyrkjelydar. Sjå 

https://kirken.no/nb-NO/gronnkirke/gronn-menighet/oversikt-over-gronn-kirkelig-virksomhet/
Utfordringa er elles å  vidareføre måla i handlingsplanen i åra som kjem, og her kan heile kyrkjelyden ta del!

Takk til alle som har vore med og bere fram diakonien gjennom dette året! Lat oss ta diakonien med i alt arbeid i kyrkja, som ei grunnleggjande haldning og ein måte å leve på, som formar kyrkjelyden, i bøn og i arbeid.
Betty A. Ndea Søvik og Knut Stave, diakon

Kyrkjemusikk 2020 

Kantorar/organistar i Ørsta sokn gjennom året 2020
Marie Austrheim Riise 100 % stilling. 
John Inge Leira Bjøringsøy 60 % stilling (permisjon frå august-ut året)

2020 har vore eit spesielt år, òg for det kyrkjemusikalske arbeidet. Korona-pandemien gjorde at det meste av planlagde aktivitetar måtte avlysast frå mars. Gjennom året var det varierande i kva grad ein hadde høve til å gjennomføre gudstenester og anna aktivitet. 

Gudstenester: 
Den kristne kyrkja er ei syngjande kyrkje! Når vi utfaldar oss musikalsk, er det både til ære for Gud og til gagn og glede for kvarandre. Gjennom gudstenestene får vi løfte opp vår song, lovprise Gud og uttrykkje og formidle vår kristne tru i eit fellesskap. 

Gudstenestereforma legg betydeleg vekt på involvering av frivillige i gudstenestene. I Ørsta har vi hatt ein lang tradisjon på å utfordre kor, musikarar og solistar til å ta del i gudsteneste. Dette gjeld særleg gudstenester der ein vil ha eit ekstra løft som på konfirmasjonsgudstenester, påskedag, julaftan,1.juledag og 01.mai for å nemne nokre. Men like viktig er det å involvere kor og musikarar på ordinære gudstenester. Dette har det naturleg nok vore mindre av dette året, men vi er svært takksame for dei som har bidrege!

Mellom anna Karoline Årseth Dimmen, Venche Vartdal Leite, Kamilla Lannerholm, Åge Johnsen, Janne Nordal Nupen, Aud Standal Digernes, Thea Marie Ytterdal og Anna Gjendem bidrog på fysiske og digitale gudstenester i løpet av året. Hjarteleg takk til dei!

Ein må halde fram med den gode tradisjonen der ein  med lokale musikkrefter i bygda. Dette gjer gudstenestene levande og det gir inspirasjon og glede både til kyrkjelyd og utøvarar,  samstundes som det løftar songen. Forhåpentlegvis vil året som ligg framfor oss gje meir rom for dette. 
Digitale gudstenester:

Då alt vart stengt ned mars, vart me etter kvart utfordra på å få til eit digitalt tilbod som erstatning for avlysingane. Det viste seg fort at anten det gjeld enkle tidebøner med musikk, eller fulle gudstenester, så krev det mykje av lydteknikk for å få til eit tilfredsstillande resultat. Om ein fyrst skal lage digitale gudstenester, er det viktig for oss at kvaliteten vert god nok. Til 17. mai-gudstenesta gjorde me ei innspeling/filming på førehand, som kunne redigerast og leggast ut på dagen. Dette er ein del arbeid, men me synest resultatet vart bra! 
Kyrkjemusikk og trusopplæring:

Kyrkjemusikk- og kulturverksemd gir eit godt grunnlag for at born og unge kan være deltakarar og ressursar for kyrkjelyden som lærande fellesskap. Denne fellesskapen er ein god arena for læring av bibeltekstar, liturgi og salmar. . 

I arbeidet med konfirmantar har kantor og organist eit særskilt ansvar for musikkgruppene på konfirmantleir. Desse musikkgruppene førebur seg til musikken som skal brukast gudstenesta på leiren, og fungerer som ei forsongargruppe der. I tillegg kan dei øve inn eigne innslag med song og eventuelle instrument, noko me såg døme på i år. I 2020 valde me å ikkje gjennomføre «Salmeslaget» som har vore gjort dei to føregåande åra, men satsa heller på felles korgruppe for alle på leiren. Me øvde inn to songar som vart framførte på gudstenesta siste dagen. Dette var krevjande, men kjekt! Det er verdfullt å oppleve songglede i fellesskap på den måten, anten ein er van med å synge frå før eller ikkje. 


Babysong: 

Babysong – Ørsta kyrkje er eit samarbeid med Volda kyrkje, der ein har kvar si veke med babysong. Det har lenge vore eit behov for babysong i Ørsta og fleire har etterspurt tilbodet. I 2020 vart det ikkje noko babysong i vårsemesteret. På hausten hadde vi 4 babysongstunder. Samlingane held til på Ørsta kyrkjekontor, undervisningssalen i 2.etg. Vi har ikkje nytta pengar på reklame i aviser, men heller reklamert på facebook gjennom grupper for gravide og småbarnsforeldre i området. Dette fungerer veldig bra og det viser seg at babysong er eit populært tilbod som mange vil vere med på. Foreldre og born får vere med på babysong (ca 30 min) og får tilbod om å vere igjen etterpå for sosial prat og mat (enkel bevertning med grønsaker og frukt). Babysong er eit gratis lågterskeltilbod utan påmelding (smittevernsreglar gjorde at me måtte ha påmelding dette året).  Babysong gjev born og foreldre høve til å vere saman og bli kjent med andre born og småbarnsfamiliar. Borna får høve til å uttrykkje og utfalde seg musikalsk. Målet er å skape ei felles oppleving gjennom leik, song og sansing. Kantor Marie A. Riise driv dette arbeidet på vegne av Ørsta sokneråd. 
Korverksemd: 

Av korverksemd i Ørsta sokn finn vi Ørsta kyrkjekor og koret på måndagsklubben. Tidlegare hadde ein to kor på måndagsklubben. I 2019 tok Ørsta sokneråd over drifta av dette arbeidet.
Då vart kora slått saman til eit nytt kor: Barnekoret Gnist. Dette koret har fungert svært godt, men har diverre hatt minimalt med aktivitet dette året.

Det er viktig å ha eit godt kyrkjekor i soknet, noko ein verkeleg må satse vidare på. Koret har stor betydning for gudstenestelivet og kyrkjelyden i Ørsta. Dei tek del på mange gudstenester og andre arrangement i løpet av eit normalt år. Kyrkjekoret var sjølvsagt òg ramma av restriksjonane dette året, men arrangerte salmekveld i Ørsta kyrkje og allehelgenskonsert i Hjørundfjord kyrkje på hausten. Koret deltok òg i nokre gudstenester.  
Takk:
Kantor og organist vil nytte høvet til å takke alle som har bidrege på ulike måtar innanfor det kyrkjemusikalske arbeidet gjennom året 2020. Dette gjeld alle kor, grupper, solistar, musikarar og frivillige som har teke del på gudstenester, andre tilstellingar. De gjer alle ein svært viktig jobb og det er utrulig kjekt å ha dykk med på laget.  
Leira, 05.02.2021.

John Inge Leira Bjøringsøy

Organist
Årsmelding for Ørsta Kyrkjekor 2020
MEDLEMAR :
Sopranar : Janne Nordal Nupen , Torbjørg Lyngdal , Hildegunn Krøvel-Velle , Aud Standal Digernes , Marie Standal , Hallbjørg Bjørkedal  , Torill Snipsøyr , Johanne Øvregaard , Norunn Masdal  Vartdal  ( frå 30/09 ).

Antar: Bente Afset  , Jorunn Austrheim  , Sylvia Ulstein  , Åshild Schanche Eikum  , Hilde Karin Johnsen  , Janne Romestrand Eriksen. 
Tenorar  : Svein Sætre  , Harald Sætre  , Ole Kristian Johnsen  , Gunnar Snipsøyr  , Steinar Rishaug , ( frå 26/08 ) ,Jørn Vartdal  , ( frå 30/09 ).
Bassar  : Åge Johnsen  , Harald Johnsen  , Jon Birger Åmås .
Dirigent  : Marie Austrheim Riise. 

STYRET  : 
Leiar  : Bente Afset 
Styremedlemar  : Janne Nordal Nupen  ( 1 år )
                               Janne Romestrand Eriksen  ( 1 år )
                               Jon Birger Åmås  ( 2 år )
Dirigent Marie Austrheim Riise , som alltid sit i styret. 

Varamedlemmer:
Harald Johnsen  ( 1 år )
Ole Christian Johnsen  ( 1år )

Kasserer: Anne Margrethe Welle  ( 1år )
Revisor  : Harald Sætre  ( 1år )

Kappeansvarlig : Hilde Karin Johnsen 
Noteforvaltar : Ole Christian Johnsen 

Valnemd: Hildegunn Krøvel-Velle , Jorunn Austrheim 

Medlemskontingent: 350.- 

VÅREN  2020 :
Styret hadde 2 styremøte. 
Koret hadde 6 onsdagsøvingar og 2 øvingar før framføringar. Første øving var 22 januar. 

09.februar,  gudsteneste med barnedåp. ( 2stk )
Askeonsdag , 26.februar,  deltok vi på gudstenesta om kvelden. 
11.mars avvikla vi årsmøtet i kyrkjekjellaren. 17 medlemar deltok, vanlige årsmøtesaker. Hilde Karin hadde gjort en kjempe-jobb med forarbeid til å merke kor-kappene. TUSEN TAKK til henne. 

Så kom koronaen for fullt , og alt vart nedstengt fram til sommaren. 

HAUSTEN  2020 :
Styret hadde 1 styremøte. 
Koret hadde 9 onsdagsøvingar. Vi song på 5 arrangement  , der den eine var helgemessekonsensert/salmekveld. 
Vi starta haustsemesteret 26.august . Dirigenten informerte grundig om smittevernplanen for kyrkjene og korleis vi skulle forhalde oss under koronaen . Både avstand og reinhald var tema.
20.september deltok vi på kveldsgudsteneste .
25.september hadde vi salmekveld. Øyvind Robak deltok på bandoneon og fiolin og mange av koristane las bøker mellom salmane. Ein  fin og annleis kveld.
18.oktober var det vanlig gudstenste med barnedåp og presentasjon av 5 konfirmantar. 
31.oktober var det helgemessekonsert i Hjørundfjord kyrkje. Leiv Arne Nydal ( fiolin) , Tor Grunde Simonsen ( saksofon) og Venche Leite ( song) ilag med  koret gjorde konserten til ein god opplevelse. Må og nevne prest Espen Aarseth og lyd ved Levi Leite. 
Allereie dagen etter 01.november var det helgemesse i Ørsta kyrkje. Ein viktig dag for mange som har mist nokon ,der kyrkja gjer ein forskjel. 
Diverre måtte dirigenten gå ut i sjukefråver like etter og ikkje minst slo pandemien til igjen.  Vi avslutta året med håp om å kunne starte på nytt med mindre korona og ny kantor. 

TUSEN TUSEN TAKK til Marie Austrheim Riise som har spelt inn lydfiler, inspirert oss og stått på for mange musikk-glade , ikkje berre kyrkjekoret dette året. 

28.januar 
Janne Romestrand Eriksen
